Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Unai Hualde Iglesias jaunak aurkeztutako galdera, Nafarroako tokiko poliziei buruzko foru lege proiektua aurkeztu aurreko toki entitateekiko parte-hartze eta kontsulta prozesuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Unai Hualde Iglesias jaunak, Legebiltzarreko Erregelamenduan ezarritakoaren babesean, honako galdera hau aurkezten du, Lehendakaritzako, Funtzio Publikoko, Barneko eta Justiziako kontseilari Beaumont andreak Osoko Bilkuran ahoz erantzun dezan: 

Nafarroako Poliziei buruzko martxoaren 23ko 8/2007 Foru Legea aldatzen duen apirilaren 10eko 15/2015 Foru Legearen azken xedapenetan lehenengoak ezartzen duenez, foru lege horrek indarra hartu eta bi urteko epean Nafarroako Gobernuak, aldez aurretik toki entitateei denbora emanda kontsultetarako eta parte hartzeko, Nafarroako tokiko poliziei buruzko foru lege proiektu bat ekarriko du Nafarroako Parlamentura. 

Kontuan hartuta xedapen hori 2015eko apirilaren 16an sartu zela indarrean, urtebete baino pixka bat gehiago bakarrik falta da foru lege proiektu hori Parlamentuan aurkezteko gehieneko epea amaitzeko. 

Hori dela eta, 

Zure departamentua zer urrats egiten ari da edo egiteko asmotan dabil, Nafarroako tokiko poliziei buruzko foru lege proiektua aurkeztu aitzin toki entitateekiko parte-hartze eta kontsulta prozesua garatzeko? 

Iruñean, 2016ko martxoaren 10ean 

Foru parlamentaria: Unai Hualde Iglesias

